
GOUVÈNÈ HOCHUL ANONSE 682 MILYON DOLA FINANSMAN POU LOJMAN 
NAN PRI KI ABÒDAB.  

  
Finansman an ap kreye oswa prezève 1,600 kay ki dirab, nan pri abòdab, ki bay 

sipò atravè Eta New York  
  

  
Gouvènè Kathy Hochul te anonse jodi a yo te bay 682 milyon dola obligasyon ak 
sibvansyon pou kreye oswa prezève 1,600 kay nan pri abòdab, ki dirab epi ki bay sipò 
atravè eta a. Devlopman yo ap eksplwate yon 218 milyon dola finansman prive 
siplemantè pou kreye yon envestisman jeneral plis pase 901 milyon dola pou ranfòse 
efò devlopman ekonomik lokal yo, diminye sitiyasyon sanzabri a, epi fè angajman New 
York pou devlope opòtinite lojman ki an sekirite, ki sekirize epi ki sen pou moun ak 
fanmi yo avanse.   
   
"N ap travay san pran souf pou agrandi lojman abòdab ki nesesè anpil atravè Eta New 
York, epi nouvo devlopman sa yo ap ede nou avanse vè yon avni ki pi estab epi ki pi 
ekitab pou pwochèn jenerasyon an," Gouvènè Hochul te deklare. "Lè nou envesti nan 
lojman modèn epi ki sen, nou ranfòse kominote nou yo epi bay nouvo opòtinite pou 
Nouyòkè yo pwospere epi reyisi, epi jodi a se yon etab enpòtan pou ede sekirize epi 
prezève lojman ki sekirize, ki vivab, epi ki gen kalite nan pri abòdab pou tout Nouyòkè."  
  
Sibvansyon yo fè pati plan elaji Gouvènè Hochul pou rann lojman pi abòdab, pi ekitab, 
epi pi estab. Gouvènè a te entwodui epi garanti ak siksè, nan Bidjè Eta a pou ane 
2022-23, yon nouvo plan lojman konplè ki koute 25 milya dola, sou senk ane, k ap 
ogmante rezèv lojman lè li kreye oswa prezève 100,000 kay abòdab atravè New York 
ki gen ladan 10,000 ki gen sèvis sipò pou popilasyon vilnerab yo, plis elektrifikasyon 
yon lòt 50,000 kay.  
  
Finansman an rive posib gras ak emisyon obligasyon sezon Jwen 2022 Biwo 
Renovasyon Kay ak Kominote (Homes and Community Renewal, HCR) Eta New York 
ki bay 463 milyon dola obligasyon pou lojman ki enpozab ak obligasyon ki gen 
egzanpsyon fiskal yo ak 219 milyon dola finansman sibvansyon, ki enkli finansman 5 
milyon dola atravè pwogram pilòt Inisyativ Enèji Pwòp la.  
  
Sibvansyon yo se:  
  
Capital Region  



  
21 milyon dola pou Faz II Yates Village, Pasèl 3 nan katye Goose Hill nan vil 
Schenectady. Pwojè a ap demoli epi ranplase sis imèb lwaye lojman piblik ki egziste 
sou Van Vranken Avenue ki te konstui an 1948. Depi tout faz pwojè a fini, 37 nouvo 
bilding de etaj yo ap ofri 211 kay nan pri ki abòdab, ki enkli 43 apatman ki rezève pou 
moun ki gen enfimite fizik. Rezidan sa yo ap gen aksè nan sèvis sou plas yo bay nan 
Pwogram Aksyon Kominotè Schenectady la. Se HCR ki te finanse faz I Yates Village la 
tou, ki te fini an 2021 epi yo te bay nouvo non Northside Village. Ekip devlopman pou 
Faz II a konpoze ak Pennrose Holdings, Duvernay + Brooks, LLC, ak Otorite Lojman 
Minisipal Schenectady (Schenectady Municipal Housing Authority).  
  
50.7 milyon dola pou Lion Factory nan vil Troy. Bilding endistriyèl istorik la ap adapte 
an 151 apatman nan pri abòdab ak apeprè 9,000 pye kare espas komèsyal nan 
premye etaj la. Limèb sis etaj la ki okipe yon blòk an antye nan vil la, nan Rejis 
Nasyonal Plas Istorik yo. Eleman konsepsyon enpòtan sou plan istorik ak achitekti 
imèb la ap rete entak, alòske y ap antre nouvo mezi efikasite enèji ki genyen ladan yo 
tout sistèm chofaj ak frechè yo. Trant senk kay ap rezève pou fanmi ki sanzabri ki gen 
bezwen sèvis sipò ke Unity House of Troy bay epi ki finanse atravè Inisyativ Lojman ki 
Bay Sipò Empire State la. Devlopè a se Regan Development Corporation.  
  
Finger Lakes  
  
70 milyon dola Tailor Square nan vil Rochester. Pwojè a ap konvèti konplèks faktori kat 
etaj istorik la an Hickey Freeman an 134 apatman nan pri ki abòdab, ki genyen ladan 
yo 45 kay pou granmoun ki gen bezwen sèvis sipò ki finanse atravè Inisyativ Lojman ki 
Bay Sipò Empire State la. Bilding lan ki te konstui orijinalman an 1910, ap fè yon 
renovasyon debaz k ap prezève achitekti istorik la epi konsève apeprè 77,000 pye kara 
espas faktori ak yon magazen izin pou Hickey Freeman itilize. Konsepsyon ekolojik lan 
ap genyen ladan l teknoloji jeotèmik ak fotovòltayik pou jere sistèm chofaj ak frechè yo. 
Devlopè pwojè a se Home Leasing.  
  
46 milyon dola pou Apatman Canal Street yo nan vil Rochester. Pwojè a ap konvèti 
yon izin vid an magazen yo rekonèt kòm imèb Utz and Dunn Shoe Company an 123 
apatman nan pri ki abòdab. Y ap konsève avèk swen detay achitekti ak karaktè 
endistriyèl orijinal bilding san tan an, ki sitiye nan katye istorik Susan B. Anthony an. 
Swasant dis apatman ap rezève pou adilt ki gen pwoblèm sanzabri k ap gen aksè nan 
sèvis sipò sou plas ke Inisyativ Lojman ki Bay Sipò Empire State (Empire State 
Supportive Housing Initiative) finanse epi Biwo Eta New York la administre. Devlopè ak 
founisè sèvis sipò a se East House.  
  
Mid-Hudson  
  
80 milyon pou Apatman West View yo nan New Rochelle. Imèb 24 etaj la nan 26 
Garden Street nan anba lavil istorik vil la ap ofri 186 apatman abòdab ak paking 
rezidansyèl. Devlopman an se rezilta rezonaj ki baze sou transpò ki fèt pou rann anba 
lavil la pi dinamik sou plan ekonomik epi pi favorab pou pyeton. Devlopè a se MJ 



Garden Affordable Developer, yon antrepriz konjwen ant Mark Stagg ak Joseph 
Simone.  
  
32 milyon dola pou Apatman La Mora Senior nan katye Hollow vil Yonkers ki sitiye nan 
sidwès Distri Komèsyal Santral la. Lè li fini, imèb i fèk konstui a ap prezante 60 
apatman pou granmoun ki gen laj 62 zan ak pi gran k ap resevwa Asistans Koupon 
Lojman pou Pwojè Seksyon 8 la yo chak ke Otorite Lojman Minisipal vil Yonkers la 
administre. Devlopman an genyen ladan l eleman konsepsyon epi yo prevwa pou 
reyalize sètivikasyon pou Lojman Pasif. Devlopè a se The Mulford Corporation.  
  
Vil New York  
  
65 milyon dola pou Logan Fountain nan katye Cyprus Hills nan Brooklyn. Bilding nan 
fòm U 13 etaj la ap ofri 174 apatman nan pri abòdab, ki genyen ladan yo 105 ki gen 
sèvis sipò. Zèl lès bilding lan genyen yon etablisman lojman tranzisyon ke li posede epi 
finanse pou fanmi ke Depatman Sèvis pou Moun Sanzabri (Department of Homeless 
Services) Vil NY la sèvi yo. Bilding lan, ap genyen ladan l tou yon lakou rezidansyèl 
10,000 pye kare ak 7,600 pye kare espas komès detay nan premye etaj la sou tout 
Atlantic Avenue. Ekip devlopman an se yon antrepriz konjwent ant Hudson Companies 
ak DCV Holdings, Inc.  
  
104 milyon dola pou Faz 1B nan reamenajman Brooklyn Developmental Center a. 
Reamenajman 14 ekta pwopriyete nan Lès New York fè pati Inisyativ Vital Brooklyn 
lan, yon inisyativ devlopman konplè k ap abòde pwoblèm disparite sosyal kwonik, 
ekonomik ak sante a nan Brooklyn Santral. Yo prevwa pou reamenajman sis faz la 
finalman kreye 2,400 kay nan pri ki abòdab ak lòt itilizasyon miks sou yon kanpis ki gen 
pasaj pyeton, ri, ak espas ouvè. Faz 1B a konpoze ak yon bilding sis etaj ki gen 124 
apatman ki fèt pou tout elektrik epi atenn règ Lojman Pasif yo. Ekip devlopman an se 
Apex Building Company, Inc., ak L+M Development Partners, LLC.  
  
123 milyon dola puo Faz I Starhill nan seksyon Morris Heights nan Bronx. Devlopman 
ki fèk konstui a ap ofri 326 apatman, ki genyen ladan yo 200 ki gen sèvis sipò, ki 
finanse atravè Inisyatif Lojman ki Bay Sipò Empire State la epi Biwo pou Sèvis pou 
Adiksyon ak sipò (Office of Addiction Services and Supports) Eta New York la. Rezidan 
yo ap benefisye de aksè gratis nan entènèt nan chak inite, ak plizyè enstalasyon nan 
tout bilding lan. Devlopè yo se Bronx Pro ak Services for the Underserved.  
  
Southern Tier  
  
58 milyon dola pou reyabilitasyon twa devlopman lojman ke Otorite Lojman Ithaca ap 
dirije pou kreye 118 kay modèn epi nan pri ki abòdab nan vil Ithaca. Overlook Terrace 
ak Southview Gardens ap fè modènizasyon ki elaji pandan y ap demoli Apatman 
Northside yo epi ranplase yo ak 82 apatman nan stil mezon lavil ak de nouvo teren 
jwèt. Nouvo konstriksyon Apatman Northside yo fèt pou reponn ak Règ Dirabilite HCR 
yo pou efikasite enèji epi yo te bay lòt sibvansyon atravè Inisyativ Enèji Pwòp la. Ekip 
devlopman an konpoze ak Otorite Lojman Ithaca (Ithaca Housing Authority) ak 3D 
Development Group LLC.  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-and-mayor-adams-announce-groundbreaking-189-million-affordable-and-supportive&data=05%7C01%7CViktoryia.Baum%40otda.ny.gov%7Cb43ab95f493f43c2a41d08da73db372f%7Cf46cb8ea79004d108ceb80e8c1c81ee7%7C0%7C0%7C637949682624490347%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=b%2FhmbW8b666vCZa3CsTRbueeigglI5c%2BBsQwsfr2IuI%3D&reserved=0


  
Western New York  
  
31 milyon dola pou Apatman Whitney nan Distri Istorik Vilaj Lwès Buffalo a. Dis imèb 
istorik pou plizyè fanmi ak 135 apatman ap fè reparasyon ak amelyorasyon ki enpòtan 
ki fèt pou amelyore kalite lavi, ranfòse sekirite epi diminye konsomasyon enèji. 
Venteyen kay ap rezève pou ansyen militè ki sanzabri k ap gen aksè nan sèvis sipò 
nan Soldier On. Tout 135 apatman yo ap kouvri anba yon kontra Pèman Asistans 
Lojman Pwojè Seksyon 8 ke Depatman Lojman ak Devlopman Iben (Department of 
Housing and Urban Development) federal la administre. Devlopè a se Winn 
Companies.  
  
Komisè Biwo Renouvèlman Kay ak Kominote a, RuthAnne Visnauskas, te 
deklare, "Nou kontan anpil pou anonse 682 milyon dolafinansman k ap ogmante 
pwovizyon lojman New York epi sipòte priyorite devlopman ekonomik lokal nan 
kominote atravè eta a. Pwojè ki anonse jodi a ap finalman bay plis pase 1,600 lojman 
nan pri abòdab epi ki ekolojik, prezève epi pwoteje bilding istorik yo, modènize 
etablismam lojman piblik yo, epi kreye plis pase 300 lojman ki bay sipò pou rezidan ki 
pi vilnerab New York yo. Nou pa ka tann pou travay ak anpil patnè nou yo pou fè 
devlopman sa yo yon reyalite epi atenn objektif lojman enpòtan Gouvènè a."  
  
Senatè Eta a Brian Kavanagh te deklare, "Gouvènè Kathy Hochul ak lejislati a te 
travay di pou asire ke Eta a kapba finanse gwo envestisman nou bezwen fè nan lojman 
nan pri abòdab, dirab, epi ki bay sipò ansanm ak devlopman ekonomik ki santre sou 
kominote. Se yon gran jou lè Gouvènè a, Komisè RuthAnne Visnauskas, ak gran moun 
nan Biwo Renouvèlman Kay ak Kominote Vil NY kapab jwenn finansman enpòtan sa 
nan kominote nou yo pou kreye epi prezève plis pase 1,600 kay nan tout New York. 
Envestisman sa ap fè anpil wout pou bay estabilite lojman, renove katye yo, epi 
ranfòse ekonomi lokal yo."  
  
Manm Asanble Steven Cymbrowitz te deklare, "Pwojè sa yo ki finanse pa 
obligasyon HCR yo ap bay lojman ki an sekirite, ki nan pri abòdab epi ki gen sipò pou 
plizyè milye moun ak fanmi atravè eta a k ap fè fas ak menas pwoblèm sanzabri, 
ansanm ak granmoun ak moun ki andikape k ap benefisye nan sèvis sipò ak resous 
sou plas yo. Travay nou an pou kreye ak prezève lojman abòdab la ap kontinye, men 
cha chak inite nou bati vle di estabilite ak espwa pou yon lòt manm vital nan kominote 
nou an. Mwen felisite Gouvènè Hochul pou angajman li pou devlope opòtinite lojman ki 
an sekirite epi nan pri ki abòdab pou rezidan nou yo."  

